
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 
ՎԵՐԱԲԵՐՅԱԼ

	1
	Անհրաժեշտությունը

	
	Դաբաղ հիվանդության դեմ կանխարգելիչ (պատվաստումներ) միջոցառումներն ունեն ռազմավարական նշանակություն։ Դաբաղ հիվանդության վիրուսը համարվում է հատուկ վտանգավոր ախտածին, որը դասվում է խիստ վտանգավոր վարակիչ հպավարակային հիվանդությունների շարքում՝ A խումբ: 
 ՀՀ կառավարության 2006 թվականի օգոստոսի 30–ի «Կենդանիների կարանտինային, հատուկ վտանգավոր և պարտադիր ծանուցման ենթակա հիվանդությունների ցանկը հաստատելու մասին» N 1081–Ն որոշմամբ (այսուհետ՝ Որոշում) հաստատված հավելվածի ցանկում դաբաղ հիվանդությունը հանդիսանում է և կարանտինային, և հատուկ վտանգավոր և պարտադիր ծանուցման ենթակա հիվանդություն։
Հայաստանի Հանրապետությունը 12.12.1997 թվականից Կենդանիների առողջության համաշխարհային կազմակերպության (այսուհետ՝ ԿԱՀԿ) լիիրավ անդամ-երկիր է և «Անասնաբուժության մասին» ՀՀ օրենքի 19-րդ հոդվածի համաձայն՝ Հայաստանի Հանրապետությունում կենդանիների վարակիչ հիվանդությունները ենթակա են պարտադիր ծանուցման և գրանցման, որի միջազգային ծանուցումը կատարվում է ԿԱՀԿ պաշտոնական կայք էջում՝ սահմանած ընթացակարգով:
Սույն նախագծի ընդունման հրատապության անհրաժեշտությունը բխում է Թուրքիայի և Իրաքի հանրապետություններում դաբաղ հիվանդության հարուցչի նոր տիպի բռնկման դեպքերով, որոնք արդեն իսկ հրապարակված են ԿԱՀԿ պաշտոնական կայք էջում: 
Դաբաղ հիվանդության հարուցչի նոր տիպով պայմանավորված դեպքերը խիստ մտահոգիչ են և արդիական, քանի որ SAT-2 տիպը տարածշրջանում դեռևս շրջանառվում է։ 2023 թվականի ապրիլի 27–ի N 639–Ն որոշմամբ ՀՀ էկոնոմիկայի նախարարությանը (այսուհետ՝ Նախարարություն) հատկացված գումարի շրջանակներում ձեռք է բերվել հակադաբաղային՝ մոնովալենտ SAT-2 տիպի պատվաստանյութը, որի կիրառման արդյունքում հանրապետությունում հիվանդության դեպքեր չարձանագրվեցին՝ ապահովեց կայուն անասնահամաճարակային իրավիճակ։ Այս առումով հարկ է նշել, որ կենդանիներին միայն մեկ տարի կանխարգելիչ պատվաստումը բավարար չէ կայուն վարակամերժություն ձեռք բերելու համար, քանի որ ըստ դաբաղ հիվանդության հրահանգի յուրաքանչյուր տարի հասկավար կենդանիները պետք է պատվաստվեն տարին 2 անգամ, իսկ ընթացիկ տարվա հորթերը՝ մինչև 18 ամսեկանը՝ տարին 3 անգամ, հետևաբար ներթափանցման ռիսկն անխուսափելի է։ Նախարարությունն որպես քաղաքականություն մշակող պետական մարմին գրությամբ դիմել է Սննդամթերքի տեսչական մարմնին և «Սննդամթերքի անվտանգության ոլորտի ռիսկերի գնահատման և վերլուծության գիտական կենտրոն» ՓԲԸ–ին՝ պատվաստանյութում տիպերի ընդգրկվածության նպատակահարմարության վերաբերյալ դիրքորոշում ներկայացնելու համար, կից ներկայացվում են պատասխանները։ 
Միաժամանակ հայտնում ենք, որ Նախարարության կողմից 2023 թվականի դեկտեմբերի 6–ին հայտարարված ՀՀ ԷՆ-ԷԱՃԱՊՁԲ-23-24/14 ծածկագրով մրցույթը չի կայացել: Ինչպես նաև Ռուսաստանի Դաշնության «Կենդանիների առողջության պահպանման դաշնային կենտրոն» /ФГБУ ВНИИЗЖ/ հաստատությանը 2023 թվականի դեկտեմբերի 14–ին և 2024 թվականի մարտի 4–ին ներկայացրել էր իր գնային առաջարկները /կցվում են/, ինչը նույնպես հիմք է հանդիսացել սույն նախագծով 1116 ծրագրի 11001 Գյուղատնտեսական կենդանիների պատվաստում միջոցառմանը գումարի ավելացման համար:
ՌԴ «Կենդանիների առողջության պահպանման դաշնային կենտրոն» հաստատության կողմից ներկայացված գրությամբ «Ինովատոր» կազմակերպությունը այսուհետ՝ Կազմակերպություն հանդիսանում է հաստատության ներկայացուցիչը, իսկ «Շոլկովսկի բիկոմբինատ» կազմակերպությունը 2024 թվականի մարտի 12–ի գրությամբ ներկայացված առաջարկությամբ նշված է, որ պահանջվող պատվաստանյութը կարող է պատրաստ լինել 2024 թվականի 2–րդ կիսամյակում՝ 1000 դոզան 147 000 ռուբլի /կցվում է/։
Հայաստանի Հանրապետությունը հանդիսանալով Անկախ պետությունների համագործակցության /ԱՊՀ/ անդամ երկիր, 30.05.2014 թվականին որոշմամբ սահմանված անասնաբուժության բնագավառում՝ «Դաբաղի դեմ պայքարի և կանխարգելման համատեղ համալիր միջոցոցառումների ծրագիր» համագործակցության ծրագրի շրջանակներում պարտավորվում է ապահովել կայուն անասնահամաճարակային իրավիճակ, կենդանական ծագման հումքի և մթերքի արտադրության, արտահանման և ներկրման համար բարենպաստ պայմաններ:
Հիվանդության ներթափանցման ռիսկը կանխելու նպատակով անհրաժեշտություն է առաջացել 1116 ծրագրի 11001 Գյուղատնտեսական կենդանիների պատվաստում միջոցառման շրջանակներում իրականացնել նաև մանր եղջերավոր կենդանիների ծաղիկ հիվանդության դեմ պատվաստում, որը ի սկզբանե 2024 թվականի պետական բյուջեով նախատեսված չի եղել: Դեռևս 2022 թվականին Թուրքիայի և Իրաքի հանրապետություններում, իսկ 2023 թվականին արդեն Ադրբեջանի հանրապետությունում ԿԱՀԿ պաշտոնական կայք էջում հրապարակված են ծաղիկ հիվանդության դեպքերը։ Ծաղիկ հիվանդությունը Որոշմամբ հաստատված հավելվածի ցանկում ներառված է որպես կարանտինային և պարտադիր ծանուցման ենթակա հիվանդություն, ինչից հետևում է, որ ծաղիկ հիվանդության բռնկման և հաստատման դեպքում այն կհրապարակվի ԿԱՀԿ պաշտոնական կայք էջում և կսահմանվի կարանտին։   
Ելնելով վերոգրյալից, հանրապետությունում դաբաղ և ծաղիկ հիվանդությունների նկատմամբ անասնահամաճարակային իրավիճակի ապակայունացումը կանխելու նպատակով ծագել է դաբաղ և ծաղիկ հիվանդությունների դեմ պատվաստանյութերի գնման պահանջ, ինչպես նաև իրականացվելիք միջոցառումների համար համապատասխան ֆինանսական միջոցների տրամադրում:

	2
	Ընթացիկ իրավիճակը և խնդիրները

	
	Սույն նախագծի ընդունումը բխում է տարածաշրջանում տիրող անասնահամաճարակային իրավիճակի ապահովման և պահպանման համար։
Սակայն, 2024 թվականին խոշոր և մանր եղջերավոր կենդանիների նկատմամբ դաբաղի դեմ կանխարգելիչ պատվաստումներ դեռևս չեն իրականացվել, ինչը խիստ ռիսկային է՝ պայմանավորված տարածաշրջանում դաբաղի հարուցիչների մշտական շրջանառությամբ։
ՀՀ կառավարության 2023 թվականի դեկտեմբերի 28-ի N 2323-Ն որոշման 1116-11001 Ծրագրի N 9.1 հավելվածի արդյունքային ցուցանիշներով հաստատված է 1 500 000 հատ դաբաղի դեմ խոշոր և մանր եղջերավոր կենդանիների պատվաստում, որի իրականացման նպատակով, համաձայն N 10 հավելվածի հաստատված է 1 640 528 մլ հակադաբաղային պատվաստանյութի ձեռքբերում՝ 111.3 ՀՀ դրամ (ներառյալ ԱԱՀ) միավորի արժեքով, ընդամենը՝ 182 590, 8 հազ․ դրամ։
Հարկ է նշել, որ Հայաստանի Հանրապետությունում, ինչպես նաև տարածաշրջանում մշտական առկա խնդիր է դաբաղի A Իրան 2005 և АG -VII, Օ Պան Ասիա-2, Ասիա 1, Sindh-08 տիպերի, իսկ 2023 թվականից արդեն SAT-2 տիպի շրջանառությունն, ուստի ելնելով խիստ կարևորությունից անհրաժեշտություն է առաջացել ձեռքբերել 3 568 300 մլ՝ A Իրան 2005 և АG -VII, Օ Պան Ասիա-2, Ասիա 1, Sindh-08, SAT-2 Eritrea տիպերի դեմ հակադաբաղային պատվաստանյութ՝ 1 143 640․2 հազ. դրամի չափով 2 020 931 հատ միջոցառումն լիարժեք իրականացնելու նպատակով և 344 716 գլուխ մանր եղջերավոր կենդանիների ծաղիկ հիվանդության դեմ պատվաստման նպատակով՝ 355 100 մլ ծաղիկ հիվանդության դեմ պատվաստանյութ՝ 7 279 550 ՀՀ դրամի չափով /հաշվարկը կցվում է/։
Նախագիծը նախնական տարբերակով ՀՀ ֆինանսների նախարարություն ներկայացվել է 2023 թվականի Վիճակագրական կոմիտեի հրապարակումների հիման վրա, սակայն նախագծի վերջնական տարբերակում կատարվել է անասնագլխաքանակի վերահաշվարկ, որի համար հիմք է հանդիսացել «Գյուղատնտեսական կենդանիների համատարած հաշվառման հանրագումարները 2024 թվականի հունվարի 1-ի դրությամբ» ՀՀ վիճակագրական կոմիտեի հրապարակումը։

	Տվյալ բնագավառում իրականացվող քաղաքականությունը

	
	Որոշման նախագծի ընդունումն իրականացվող քաղաքականության փոփոխություն չի նախատեսում: 

	Կարգավորման նպատակը և բնույթը

	
	ՀՀ-ում դաբաղի հիավանդության նկատմամբ կայուն անասնահամաճարակային իրավիճակը պահպանելու և ապահովելու նպատակով ծագել է անհրաժեշտություն ներգրավել լրացուցիչ 968,328.9 հազար դրամ գումար ներգրավվելու համար, որի շրջանակներում դաբաղի և ծաղիկի պատվաստանյութի առաջին կիսամյակի չափաքանակը ձեռք է բերվելու «Գնումների մասին» օրենքի 15–րդ հոդվածի 6–րդ մասի համաձայն, իսկ երկրորդ կիսամյակի համար անհրաժեշտ դաբաղի պատվաստանյութը՝ գնումների մրցութային ընթացակարգով՝ նախագիծն ուժի մեջ մտելուց հետո։ Դաբաղի հարուցչի՝ SAT-2 տիպի շրջանառությամբ պայմանավորված Հայաստանի Հանրապետությունը գտնվում է խիստ ռիսկային գոտում։ Հարկ է նշել, որ դաբաղի բոլոր տիպերի հարուցիչները տարածվում է օդակաթիլային ճանապարհով՝ 50-60 կմ/ժամ արագությամբ։ 
Նախագծի ընդունումը կկարգավորի անասնաբույժների միջոցով դաբաղ և ծաղիկ հիվանդությունների նկատմամբ կանխարգելիչ միջոցառումների համար հաշվարկված վարձատվություն տրամադրումը, որը կազմում է 163 469 904 ՀՀ դրամ /ներառյալ ԱԱՀ/։   
Նախագծով առաջարկվում է պահանջվող ամբողջ գումարը հատկացնել Էկոնոմիկայի նախարարության բյուջետային ծրագրերից՝ վերաբաշխում իրականացնելու միջոցով, մասնավորապես՝ 
1) 1022-32001 «Հողային բարեփոխումների փորձնական ծրագիր»՝ 50.0 մլն դրամը և 1022-11004 Հողային բարեփոխումների փորձնական ծրագրին աջակցություն»՝ 500.0 մլն դրամն ուղղվում է 1116–11001 միջոցառմանը, քանի որ Հայաստանի Հանրապետության կառավարության 2022 թվականի հոմտեմբերի 13-ի N 1605-Լ որոշմամբ (այսուհետ՝ որոշում) հողային բարեփոխումների փորձնական ծրագրի վերջնաժամկետ է սահմանված եղել 2023 թվականի դեկտեմբերի 3-րդ տասնօրյակը, ուստի վերը նշված ծրագրերի իրականացման անհրաժեշտությունը 2024 թվականին բացակայում է։ 
· Հաշվի առնելով վերոնշյալը առաջարկվում է նաև 1022-11002 «Պետական աջակցություն Հայաստանի Հանրապետության գյուղատնտեսական ծրագրերի իրականացմանը» միջոցառման շրջանակներում «Գյուղատնտեսական ծառայությունների կենտրոն» ՊՈԱԿ-ի հաստիքացուցակից հանել 1022-11004 հողային բարեփոխումների իրականացման բաժնի թվով 4 հաստիքային միավորները, ինչպես նաև դրանց մասով պահպանման ծախսերը: Մասնավորապես, 2024 թվականին hողային բարեփոխումների փորձնական ծրագրի համար ներգրավված աշխատակիցների աշխատավարձերի ընդհանուր տարեկան չափը կազմում է 11 640,0 հազ. ՀՀ դրամ, իսկ պահպանման ծախսերը՝ 920,0 հազ. ՀՀ դրամ, ինչպես նաև ԱԱՀ–ն՝ 2 512,0 հազ. ՀՀ դրամ: Ընդամենը 1022-11002 «Պետական աջակցություն Հայաստանի Հանրապետության գյուղատնտեսական ծրագրերի իրականացմանը» միջոցառումից նվազեցման ենթակա է 15.0 մլն դրամ:
2) ՀՀ կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշմամբ հաստատված 1187-12017 «Գյուղատնտեսական մշակաբույսերի մշակության խթանման նպատակով  սուբսիդավորում» միջոցառման շրջանակներում 2024 թվականի համար նախատասեվել է 1,700.7 մլն դրամ գումար (18825, 1760, 3282 և 743․5 հա հացահատիկային, հատիկաընդեղեն, կատոֆիլի, բանջարային, և բոստանային մշակաբույսերի ցանք կատարելու նպատակով)։ 
2024 թվականին Ծրագիրը վերանվանվել է «Բուսաբուծության աջակցության» ծրագրի՝ կատարված ծախսերի մասնակի փոխհատուցման նպատակով, որի նախնական գումարը կազմում է 1,208.0 մլն դրամ  (շուրջ 10000, 1500 և 2800 հա հացահատիկային, հատիկաընդեղեն և կերային մշակաբույսերի ցանք կատարելու նպատակով)։ ՀՀ մարզերից ստացված օպերատիվ տեղեկատվության համաձայն՝ կանխատեսվում է  նաև 192.7 մլն դրամ գումար շուրջ 2700 հա հացահատիկային մշակաբույսերի ցանք կատարելու նպատակով։ Այսպիսով, նշված ծրագրի իրականացման նպատակով նախատեսված 1,700.7 մլն դրամ գումարից կգոյանա լրացուցիչ 300.0 մլն դրամ գումար (շուրջ 5786 հա (1760 հա կատոֆիլի, 3282 հա բանջարային  և  743․5 հա բոստանային մշակաբույսերի) ոչ արդյունքային ցուցանիշով)։ 
Ելնելով վերոգրյալից, առաջարկվում է 1187-12017 միջոցառումից վերաբաշխել 300.0 մլն դրամը և հատկացնել 1116–11001 միջոցառմանը։
3) Արդյունաբերության քաղաքականության վարչության կողմից իրականացվել է ՀՀ կառավարության 2022 թվականի մարտի 24-ի N 400-Լ և 2022 թվականի մայիսի 5-ի N 644-Լ որոշումներով սահմանված միջոցառման շրջանակներում իրականացված գործունեության ցուցանիշների գնահատում, որի արդյունքում պարզ է դառել, որ ծրագրի շարունակումը գործող տրամաբանությամբ ունի ցածր արդյունավետություն։
Հարկ է ընդգծել նաև, որ կապված տարածաշրջանում տեղի ունեցող աշխարհաքաղաքական իրադարձությունների հետ՝ ներկայումս նոր օպերատոր ընկերության ներգրավումը խնդրահարույց է, հետևաբար՝ ծրագրի շարունակումն անգամ նոր մեխանիզմի ներդրմամբ նպատակահարմար չէ։
Հաշվի առնելով վերոգրյալը՝ ՀՀ կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշման Հավելված N 5-ի աղյուսակ 1-ով հաստատված՝ «ՀՀ էկոնոմիկայի նախարարություն» բաժնի 1165 ծրագրի 11007 «ՀՀ տարածքից բեռների արտահանման և/կամ ՀՀ տարածք ներմուծման նպատակով լոգիստիկ ծառայությունների ձեռքբերմանը աջակցություն» միջոցառման համար նախատեսված 500.0 մլն դրամ գումարը նշված ծրագրի շրջանակներում ծախսելը նպատակահարմար չէ ծախսել և այդ գումարի 266.7 մլն դրամն ուղղվելու է 1116-11001 միջոցառմանը, իսկ 233.3 մլն դրամ գումարը ուղվում է 1104-11002՝ «Բարձր որակավորում ունեցող մասնագետների ներգրավման նպատակային ծրագրին»:
4) ՀՀ կառավարության 2020 թվականի մարտի 26-ի թիվ 355-Լ որոշման հավելված 2-ով հաստատված՝ «Բարձր որակավորում ունեցող մասնագետների ներգրավման նպատակային ծրագրի» (այսուհետ՝ Ծրագիր) իրականացումն ապահովելու նպատակով 2023 թվականի փետրվարի 28-ին Էկոնոմիկայի նախարարությունը պայմանագիր է ստորագրել «Նորամուծության և ձեռներեցության ազգային կենտրոն» ՊՈԱԿ-ի հետ։ 2024 թվականին պետական բյուջեով հաստատված 1,573.2 մլն դրամ միջոցները նպատակաուղղված էին Ծրագրի պահանջներին բավարարող տնտեսավարողներին՝ ներգրավված բարձր որակավորում ունեցող մասնագետների աշխատավարձի և դրան հավասարեցված վճարների փոխհատուցման համար։
Համաձայն Ծրագրով նախատեսված պահանջների՝ տնտեսավարողներին աշխատավարձի փոխհատուցումը պետք է իրականացվի յուրաքանչյուր եռամսյակի ավարտին հաջորդող 15 օրվա ընթացքում։ Մինչդեռ, ՊՈԱԿ-ի կողմից 2023 թվականին չեն պահպանվել Ծրագրով նախատեսված պարտավորությունների կատարման կարգն ու ժամկետները, ինչի արդյունքում առաջացել է լրացուցիչ գումարների ներգրավման անհրաժեշտություն:
ՀՀ էկոնոմիկայի նախարարության կողմից սույն թվականի մարտի 18-ին թիվ 01/5131-2024 գրությունով ՀՀ ֆինանսների նախարարություն էր ներկայացվել նշված ծրագրով լրացուցիչ 1020.8 մլն դրամի գումար պահուստային ֆոնդից հատկացնելու նախագիծը:
[bookmark: _GoBack]Հաշվի առնելով այն հանգամանքը, որ սույն նախագծով 233.3 մլն դրամ գումարը ուղվում է 1104-11002՝ «Բարձր որակավորում ունեցող մասնագետների ներգրավման նպատակային ծրագրին», ուստի և վերը նշված  վերաբաշխման նախագծով պահանջված 1020.8 մլն դրամի նախագիծը ՀՀ կառավարության քննարկմանը կներկայացվի 233.3 մլն դրամ պակաս գումարով: Համամասնորեն նվազեցում կիրականացվի «Նախորդ տարիներին տնտեսավարողների կողմից ներգրավված բարձր որակավորում ունեցող մասնագետների թիվ», արդյունքային ցուցանիշը 109 -ով:
Միաժամանակ տեղեկացնում ենք, որ նվազեցվող միջոցառման ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է: 

	5
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ էկոնոմիկայի նախարարության կողմից:

	6
	Կապը կառավարության ծրագրի և ռազմավարական ծրագրերի հետ
Համաձայն ՀՀ կառավարության ծրագրի մասին ՀՀ կառավարության 2021 թվականի օգոստոսի 18-ի N 1363-Ա որոշման 2.4-րդ կետի՝  Գյուղատնտեսությունը բաժնի ապահովել կենդանիների և բույսերի հիվանդությունների կանխարգելման արդյունավետ համակարգի ներդրումը:

	7
	Ակնկալվող արդյունքը

	
	Նախագծի ընդունման արդյունքում հանրապետության տարածքում կապահովի գյուղատնտեսական կենդանիների դաբաղ և ծաղիկ հիվանդությունների բռնկման և տարածման կանխումը, կստեղծվի հիվանդության նկատմամբ պատվաստված անասնագլխաքանակի կայուն վարակամերժության ֆոն, անասնաբուժասանիտարական տեսակետից բարձրորակ կենդանական ծագման մթերքի և հումքի արտադրության արտահանման և ներկրման բարենպաստ պայմաններ, ազգաբնակչության առողջության պաշտպանություն զոոնոզ հիվանդություններից:
Միաժամանակ հարկ է նշել, որ տարածաշրջանում դեռևս շրջանառվող դաբաղի SAT-2 տիպը և մանր եղջերավոր կենդանիների ծաղիկ հիվանդությունների դեմ կանխարգելիչ միջոցառումների իրականացումը հնարավոր կլինի միայն սույն նախագծի ընդունման դեպքում։
Նախագծի ընդունման արդյունքում միջազգային հարթակնեորւմ կներկայացվեն հանրապետությունում դաբաղ և ծաղիկ հիվանդությունների դեմ ձեռնարկված քայլերի և իրականացված միջոցառումների վերաբերյալ տեղեկատվության տրամադրումը, ինչպես նաև կապահովի միջազգային թափանցիկ համագործակցությունը և պարտավորությունների կատարումը։










ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ
ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ  ԵԿԱՄՈՒՏՆԵՐԻ ՓՈՓՈԽՈՒԹՅԱՆ
ՄԱՍԻՆ
««Հայաստանի Հանրապետության 2023 թվականի պետական բյուջեի մասին օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում։

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ  ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ
ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը
««Հայաստանի Հանրապետության 2023 թվականի պետական բյուջեի մասին օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա։
2. Միջազգային պայմանագրերով ստանձնած պարտավորությունների հետ համապատասխանությունը
««Հայաստանի Հանրապետության 2023 թվականի պետական բյուջեի մասին օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորություններին։
